
Anjel Lertxundi

Takografoa

Demagun altzariak edo pentsu-zakuak Andaluziara jaitsiz, handik azulejoak eta olioa igoz bizimodua ateratzen zuen garraiolari bat. Arauak inportanteak dira bidea egiteko, eta kamioiei takometroa jartzeko agindu zutenean, xuxen-xuxen bete zuen agindua: takografoak zehatz asko ematen zuen bere ibilbidearen berri. Guardia zibilek gelditu zuten arte. Tranpa egiten omen du. Takografoan ageri den data omen da horren froga. Garraiolariak, aldiz, umil asko (badaezpada ere) dio takografoan ageri den data euskarazko ordenan dagoela; Euskaltzaindiak agintzen duen gisa; estatutuak legezkotzat ematen dion aukeran; Konstituzioak...

Isuna jarri zioten. Lau mila eurotik gorakoa. Alferrik jarri zuen errekurtsoa: Andaluziako Juntak isuna berretsi dio.

Euskal hiztegiko takografoan ez dago jada bota ez duen birao, madarikazio, takorik, eta beldur da gaztelaniazko takografoko aukerak baliatzearen ondorioei.

